
Shringarashatak by Bhartrihari

ஶ‍்ரு’ங்கா³ரஶதகம் ப⁴ர்த்ரு’ஹரிவிரசிதம்

॥ ஶ்ரீ ॥
வஸந்ததிலகா

ஶம்பு: ⁴ ஸ்வயம்பு⁴ஹரயோ ஹரிணேக்ஷணாநாம்
யேநாக்ரியந்த ஸததம் க்³ரு’ஹகர்மதா³ஸா: ॥
வாசாமகோ³சரசரித்ரவிசித்ரிதாய
தஸ்மை நமோ ப⁴க³வதே குஸுமாயுதா⁴ய ॥ 1॥
ஶிக²ரிணீ

க்வசித்ஸுப்⁴ரூப⁴ங்கை:³ க்வசித³பி ச லஜ்ஜாபரிணதை:
க்வசித்³ பீ⁴தித்ரஸ்தை: க்வசித³பி ச லீலாவிலஸிதை: ॥
குமாரீணாமேபி⁴ர்வத³நகமலைர்நேத்ரசலிதை:
ஸ்பு²ரந்நீலாப்³ஜாநாம் ப்ரகரபரிபூர்ணா இவ தி³ஶ: ॥ 2॥
அநுஷ்டுப்⁴

முக்³தே⁴! தா⁴நுஷ்கதா கேயமபூர்வா த்வயி த்³ரு’ஶ்யதே ।
யயா வித்⁴யஸி சேதாம்ஸி கு³ணைரேவ ந ஸாயகை: ॥ 3॥
ஶிக²ரிணீ

அநாக்⁴ராதம் புஷ்பம்; கிஸலயமலூநம் கரருஹை-

ரநாவித்³த⁴ம் ரத்நம் மது⁴ நவமநாஸ்வாதி³தரஸம் ॥
அக²ண்ட³ம் புண்யாநாம் ப²லமிவ ச தத்³ரூபமநக⁴ம்
ந ஜாநே போ⁴க்தாரம் கமிஹ ஸமுபஸ்தா²ஸ்யதி விதி: ⁴ ॥ 4॥
ஶிக²ரிணீ

ஸ்மிதம் கிஞ்சித்³ வக்த்ரே ஸரலதரலோ த்³ரு’ஷ்டிவிப⁴வ:

பரிஸ்பந்தோ³ வாசாமபி⁴நவவிலாஸோக்திஸரஸ: ॥

க³தாநாமாரம்ப:⁴ கிஸலயிதலீலாபரிகர:
ஸ்ப்ரு’ஶந்த்யாஸ்தாருண்யம் கிமிஹ ந ஹி ரம்யம் ம்ரு’க³த்³ரு’ஶ:? ॥ 5॥
ஶார்தூ³லவிக்ரீடி³த

வ்யாதீ³ர்கே⁴ண சலேந வக்ரக³திநா தேஜஸ்விநா போ⁴கி³நா
நீலாப்³ஜத்³யுதிநாऽஹிநா வரமஹம் த³ஷ்டோ, ந தச்சக்ஷுஷா ॥
த³ஷ்டே ஸந்தி சிகித்ஸகா தி³ஶி-தி³ஶி ப்ராயேண த⁴ர்மார்தி²நோ
முக்³தா⁴க்ஷீக்ஷணவீக்ஷிதஸ்ய ந ஹி மே வைத்³யோ ந சாப்யௌஷத⁴ம் ॥ 6॥
வம்ஶஸ்த²

ஸ்மிதேந பா⁴வேந ச லஜ்ஜயா பி⁴யா
பராங்முகை²ரர்த⁴கடாக்ஷவீக்ஷணை: ॥
வசோபி⁴ரீர்ஷ்யாகலஹேந லீலயா
ஸமஸ்தபா⁴வை: க²லு ப³ந்த⁴நம் ஸ்த்ரிய: ॥ 7॥
ஶாலிநீ

ப்⁴ரூசாதுர்யாகுஞ்சிதாக்ஷா: கடாக்ஷா:
ஸ்நிக்³தா⁴ வாசோ லஜ்ஜிதாஶ்சைவ ஹாஸா: ॥
லீலாமந்த³ம் ப்ரஸ்தி²தம் ச ஸ்தி²தம் ச
ஸ்த்ரீணாமேதத்³ பூ⁴ஷணம் சாயுத⁴ம் ச ॥ 8॥
ஶார்தூ³லவிக்ரீடி³த

வக்த்ரம் சந்த்³ரவிட³ம்பி³ பங்கஜபரீஹாஸக்ஷமே லோசநே
வர்ண:ஸ்வர்ணமபாகரிஷ்ணுரலிநீஜிஷ்ணு: கசாநாம் சய: ॥
வக்ஷோஜாவிப⁴கும்ப⁴விப்⁴ரமஹரௌ கு³ர்வீ நிதம்ப³ஸ்த²லீ
வாசாம் ஹாரி ச மார்த³வம் யுவதிஷு ஸ்வாபா⁴விகம் மண்ட³நம் ॥ 9॥
ஶார்தூ³லவிக்ரீடி³த

த்³ரஷ்டவ்யேஷு கிமுத்தமம் ம்ரு’க³த்³ரு’ஶ: ப்ரேமப்ரஸந்நம் முக²ம்
க்⁴ராதவ்யேஷ்வபி கிம்? ததா³ஸ்யபவந:, ஶ்ரவ்யேஷு கிம்? தத்³வச: ॥
கிம் ஸ்வாத்³யேஷு? ததோ³ஷ்ட²பல்லவரஸ:;ஸ்ப்ரு’ஶ்யேஷு கிம் ? தத்³வபு:
த்⁴யேயம் கிம்? நவயௌவநம் ஸஹ்ரு’த³யை:ஸர்வத்ர தத்³விப்⁴ரமா: ॥ 10॥

வஸந்ததிலகா

ஏதாஶ்சலத்³வலயஸம்ஹதிமேக²லோத்த²
ஜ²ங்காரநூபுரபராஜிதராஜஹம்ஸ்ய: ॥
குர்வந்தி கஸ்ய ந மநோ விவஶம் தருண்யோ
வித்ரஸ்தமுக்³த⁴ஹரிணீஸத்³ரு’ஶை: கடாக்ஷை: ॥ 11॥
தோ³த⁴க

குங்குமபங்ககலங்கிததே³ஹா கௌ³ரபயோத⁴ரகம்பிதஹாரா ।
நூபுரஹம்ஸரணத்பத³பத்³மா கம் ந வஶீகுருதே பு⁴வி ராமா ? ॥ 12॥
வஸந்ததிலகா

நூநம் ஹி தே கவிவரா விபரீதபோ³தா⁴
யே நித்யமாஹுரப³லா இதி காமிநீஸ்தா: ॥
யாபி⁴ர்விலோலதரதாரகத்³ரு’ஷ்டிபாதை:
ஶக்ராத³யோऽபி விஜிதாஸ்த்வப³லா: கத²ம் தா: ? ॥ 13॥
அநுஷ்டுப்⁴

நூநமாஜ்ஞாகரஸ்தஸ்யா:ஸுப்⁴ருவோ மகரத்⁴வஜ: ।
யதஸ்தந்நேத்ரஸஞ்சாரஸூசிதேஷு ப்ரவர்ததே ॥ 14॥
ஶார்தூ³லவிக்ரீடி³த

கேஶா:ஸம்யமிந: ஶ்ருதேரபி பரம் பாரம் க³தே லோசநே
அந்தர்வக்த்ரமபி ஸ்வபா⁴வஶுசிபி: ⁴ கீர்ணம் த்³விஜாநாம் க³ணை: ॥
முக்தாநாம் ஸததாதி⁴வாஸருசிரௌ வக்ஷோஜகும்பா⁴விமா
வித்த²ம் தந்வி! வபு: ப்ரஶாந்தமபி தே க்ஷோப⁴ம் கரோத்யேவ ந: ॥ 15॥
அநுஷ்டுப்⁴

ஸதி ப்ரதீ³பே ஸத்யக்³நௌ ஸத்ஸு நாநாமணிஷ்வபி ।
விநா மே ம்ரு’க³ஶாவாக்ஷ்யா தமோபூ⁴தமித³ம் ஜக³த் ॥ 16॥
ஶார்தூ³லவிக்ரீடி³த

உத்³வ்ரு’த்த:ஸ்தநபா⁴ர ஏஷ தரலே நேத்ரே சலே ப்⁴ரூலதே
ராகா³தி⁴ஷ்டி²தமோஷ்ட²பல்லவமித³ம் குர்வந்து நாம வ்யதா²ம் ॥

ஸௌபா⁴க்³யாக்ஷரமாலிகேவ லிகி²தா புஷ்பாயுதே⁴ந ஸ்வயம்
மத்⁴யஸ்தா²ऽபி கரோதி தாபமதி⁴கம் ரோமாவலீ கேந ஸா ? ॥ 17॥
அநுஷ்டுப்⁴

முகே²ந சந்த்³ரகாந்தேந மஹாநீலை: ஶிரோருஹை: ।
பாணிப்⁴யாம் பத்³மராகா³ப்⁴யாம் ரேஜே ரத்நமயீவ ஸா ॥ 18॥
அநுஷ்டுப்⁴

கு³ருணா ஸ்தநபா⁴ரேண முக²சந்த்³ரேண பா⁴ஸ்வதா ।
ஶநைஶ்சராப்⁴யாம் பாதா³ப்⁴யாம் ரேஜே க்³ரஹமயீவ ஸா ॥ 19॥
வஸந்ததிலகா

தஸ்யா:ஸ்தநௌ யதி³ க⁴நௌ, ஜக⁴நம் ச ஹாரி
வக்த்ரம் ச சாரு தவ சித்த கிமாகுலத்வம் ॥
புண்யம் குருஷ்வ யதி³ தேஷு தவாஸ்தி வாஞ்சா²
புண்யைர்விநா ந ஹி ப⁴வந்தி ஸமீஹிதார்தா:² ॥ 20॥
வஸந்ததிலகா

ஸம்மோஹயந்தி மத³யந்தி விட³ம்ப³யந்தி
நிர்ப⁴ர்த்ஸயந்தி ரமயந்தி விஷாத³யந்தி ॥
ஏதா: ப்ரவிஶ்ய ஸத³யம் ஹ்ரு’த³யம் நராணாம்
கிம் நாம வாமநயநா ந ஸமாசரந்தி ॥ 21॥
ரத்தோ²த்³த⁴தா

தாவதே³வ க்ரு’திநாம் ஹ்ரு’தி³ஸ்பு²ரத்யேஷ நிர்மலவிவேகதீ³பக: ।
யாவதே³வ ந குரங்க³சக்ஷுஷாம் தாட்³யதே சடுலலோசநாஞ்சலை: ॥ 22॥
மாலிநீ

வசஸி ப⁴வதி ஸங்க³த்யாக³முத்³தி³ஶ்ய வார்தா
ஶ்ருதிமுக²முக²ராணாம் கேவலம் பண்டி³தாநாம் ॥
ஜக⁴நமருணரத்நக்³ரந்தி²காஞ்சீகலாபம்
குவலயநயநாநாம் கோ விஹாதும் ஸமர்த:² ? ॥ 23॥

ஆர்யா

ஸ்வபரப்ரதாரகோऽஸௌ நிந்த³தி யோऽலீகபண்டி³தோ யுவதிம் ।
யஸ்மாத்தபஸோऽபி ப²லம் ஸ்வர்க³ஸ்தஸ்யாபி ப²லம் ததா²ப்ஸரஸ: ॥ 24॥
அநுஷ்டுப்⁴

அஜிதாத்மஸு ஸம்ப³த்³த: ⁴ ஸமாதி⁴க்ரு’தசாபல: ।
பு⁴ஜங்க³குடில:ஸ்தப்³தோ⁴ ப்⁴ரூவிக்ஷேப: க²லாயதே ॥ 25॥
ஸ்ரக்³த⁴ரா

ஸந்மார்கே³ தாவதா³ஸ்தே ப்ரப⁴வதி ச நரஸ்தாவதே³வீந்த்³ரியாணாம்
லஜ்ஜாம் தாவத்³வித⁴த்தே விநயமபி ஸமாலம்ப³தே தாவதே³வ ॥
ப்⁴ரூசாபாக்ரு’ஷ்டமுக்தா: ஶ்ரவணபத²க³தா நீலபக்ஷ்மாண ஏதே
யாவல்லீலாவதீநாம் ஹ்ரு’தி³ ந த்⁴ரு’திமுஷோ த்³ரு’ஷ்டிபா³ணா: பதந்தி ॥ 26॥
ஶார்தூ³லவிக்ரீடி³த

விஶ்வாமித்ரபராஶரப்ரப்⁴ரு’தயோ வாதாம்பு³பர்ணாஶநா:
தேऽபி ஸ்த்ரீமுக²பங்கஜம் ஸுலலிதம் த்³ரு’ஷ்ட்வைவ மோஹம் க³தா: ॥
ஶால்யந்நம் ஸக்⁴ரு’தம் பயோத³தி⁴யுதம் யே பு⁴ஞ்ஜதே மாநவா:
தேஷாமிந்த்³ரியநிக்³ரஹோ யதி³ ப⁴வேத்³விந்த்⁴யஸ்தரேத்ஸாக³ரம் ॥ 27॥
உபஜாதி

ஸுதா⁴மயோऽபி க்ஷயரோக³ஶாந்த்யை நாஸாக்³ரமுக்தாப²லகச்ச²லேந ॥
அநங்க³ஸஞ்ஜீவநத்³ரு’ஷ்டஶக்திர்முகா²ம்ரு’தம் தே பிப³தீவ சந்த்³ர: ॥ 28॥
ஶிக²ரிணீ

அஸாரா:ஸந்த்வேதே விரஸவிரஸாஶ்சைவ விஷயா
ஜுகு³ப்ஸந்தாம் யத்³வா நநு ஸகலதோ³ஷாஸ்பத³மிதி ॥
ததா²ப்யந்தஸ்தத்த்வே ப்ரணிஹிததி⁴யாமப்யநப³ல:

ததீ³யோ நாக்²யேய:ஸ்பு²ரதி ஹ்ரு’த³யே கோऽபி மஹிமா ॥ 29॥
வஸந்ததிலகா

விஸ்தாரிதம் மகரகேதநதீ⁴வரேண

ஸ்த்ரீஸம்ஜ்ஞிதம் ப³டி³ஶமத்ர ப⁴வாம்பு³ராஶௌ ॥
யேநாசிராத்தத³த⁴ராமிஷலோலமர்த்ய-
மத்ஸ்யாத்³விக்ரு’ஷ்ய ஸ பசத்யநுராக³வஹ்நௌ ॥30॥
அநுஷ்டுப்⁴

காமிநீகாயகாந்தாரே ஸ்தநபர்வதது³ர்க³மே ।
மா ஸஞ்சர மந:பாந்த² ! தத்ராஸ்தே ஸ்மரதஸ்கர: ॥ 31॥
ஶிக²ரிணீ

ந க³ம்யோ மந்த்ராணாம் ந ச ப⁴வதி பை⁴ஷஜ்யவிஷயோ
ந சாபி ப்ரத்⁴வம்ஸம் வ்ரஜதி விவிதை: ⁴ ஶாந்திகஶதை: ॥
ப்⁴ரமாவேஶாத³ங்கே³ கமபி வித³த⁴த்³ப⁴ங்க³மஸக்ரு’த்
ஸ்மராபஸ்மாரோऽயம் ப்⁴ரமயதி த்³ரு’ஶம் தூ⁴ர்ணயதி ச ॥ 32॥
அநுஷ்டுப்⁴

தாவந்மஹத்த்வம் பாண்டி³த்யம் குலீநத்வம் விவேகிதா ।
யாவஜ்ஜ்வலதி நாங்கே³ஷு ஹந்த பஞ்சேஷுபாவக: ॥ 33॥
ஶார்தூ³லவிக்ரீடி³த

ஸ்த்ரீமுத்³ராம் ஜ²ஷகேதநஸ்ய பரமாம் ஸர்வார்த²ஸம்பத்கரீம்
யே மூடா: ⁴ ப்ரவிஹாய யாந்தி குதி⁴யோ மித்²யாப²லாந்வேஷிண: ॥
தே தேநைவ நிஹத்ய நிர்த³யதரம் நக்³நீக்ரு’தா முண்டி³தா:
கேசித்பஞ்சஶிகீ²க்ரு’தாஶ்ச ஜடிலா: காபாலிகாஶ்சாபரே ॥ 34॥
ஶிக²ரிணீ

க்ரு’ஶ: காண: க²ஞ்ஜ: ஶ்ரவணரஹித: புச்ச²விகலோ
வ்ரணீ பூயக்லிந்ந: க்ரு’மிகுலஶதைராவ்ரு’ததநு: ॥
க்ஷுதா⁴க்ஷாமோ ஜீர்ண: பிட²ரககபாலார்பிதக³ல:

ஶுநீமந்வேதி ஶ்வா !ஹதமபி ச ஹந்த்யேவ மத³ந: ॥ 35॥
வஸந்ததிலகா

மத்தேப⁴கும்ப⁴த³லநே பு⁴வி ஸந்தி ஶூரா:
கேசித்ப்ரசண்ட³ம்ரு’க³ராஜவதே⁴ऽபி த³க்ஷா: ॥

கிந்து ப்³ரவீமி ப³லிநாம் புரத: ப்ரஸஹ்ய
கந்த³ர்பத³ர்பத³லநே விரலா மநுஷ்யா: ॥ 36॥
ஹரிணீ

பரிமலப்⁴ரு’தோ வாதா: ஶாகா² நவாங்குரகோடயோ
மது⁴ரவிருதோத்கண்டா² வாச: ப்ரியா: பிகபக்ஷிணாம் ॥
விரலஸுரதஸ்வேதோ³த்³கா³ரா வதூ⁴வத³நேந்த³வ:

ப்ரஸரதி மதௌ⁴ ராத்ர்யாம் ஜாதோ ந கஸ்ய கு³ணோத³ய: ? ॥ 37॥
த்³ருதவிலம்பி³த

மது⁴ரயம் மது⁴ரைரபி கோகிலா
கலரவைர்மலயஸ்ய ச வாயுபி:⁴ ॥
விரஹிண: ப்ரஹிணஸ்தி ஶரீரிணோ
விபதி³ஹந்த ஸுதா⁴ऽபி விஷாயதே ॥ 38॥
ஶார்தூ³லவிக்ரீடி³த

ஆவாஸ: கிலகிஞ்சிதஸ்ய த³யிதா: பார்ஶ்வே விலாஸாலஸா:
கர்ணே கோகிலகாமிநீகலரவ:ஸ்மேரோ லதாமண்ட³ப: ॥
கோ³ஷ்டீ²ஸத்கவிபி: ⁴ ஸமம் கதிபயை: ஸேவ்யா:ஸிதாம்ஶோ கரா:
கேஷாஞ்சித்ஸுக²யந்தி த⁴ந்யஹ்ரு’த³யம் சைத்ரே விசித்ரா:க்ஷபா: ॥ 39॥
ஶார்தூ³லவிக்ரீடி³த

பாந்த²ஸ்த்ரீவிரஹாக்³நிதீவ்ரதரதாமாதந்வதீ மஞ்ஜரீ
மாகந்தே³ஷு பிகாங்க³நாபி⁴ரது⁴நா ஸோத்கண்ட²மாலோக்யதே ॥
அப்யேதே நவபாடலீபரிமலப்ராக்³பா⁴ரபாடச்சரா
வாந்தி க்லாந்திவிதாநதாநவக்ரு’த:ஶ்ரீக²ண்ட³ஶைலாநிலா: ॥40॥
ஆர்யா

ப்ரியபுரதோ யுவதீநாம் தாவத்பத³மாதநோதி ஹ்ரு’தி³ மாந: ।
ப⁴வதி ந யாவச்சந்த³நதருஸுரபி⁴ர்நிர்மல: பவந: ॥ 41॥
ஆர்யா

ஸஹகாரகுஸுமகேஸரநிகரப⁴ராமோத³மூர்ச்சி²ததி³க³ந்தே ।
மது⁴ரமது⁴விது⁴ரமது⁴பே மதௌ⁴ ப⁴வேத்கஸ்ய நோத்கண்டா² ॥ 42॥
வஸந்ததிலகா

அச்சா²ச்ச²சந்த³நரஸார்த்³ரகரா ம்ரு’கா³க்ஷ்யோ
தா⁴ராக்³ரு’ஹாணி குஸுமாநி ச கௌமுதீ³ ச ॥
மந்தோ³ மருத்ஸுமநஸ: ஶுசி ஹர்ம்யப்ரு’ஷ்ட²ம்
க்³ரீஷ்மே மத³ம் ச மத³நம் ச விவர்த⁴யந்தி ॥ 43॥
ஶிக²ரிணீ

ஸ்ரஜோ ஹ்ரு’த்³யாமோதா³ வ்யஜநபவநஶ்சந்த்³ரகிரணா:

பராக:³ காஸாரோ மலயஜரஸ:ஸீது⁴ விஶத³ம் ॥
ஶுசி: ஸௌதோ⁴த்ஸங்க:³ ப்ரதநு வஸநம் பங்கஜத்³ரு’ஶோ
நிதா³தா⁴ர்தா ஹ்யேதத்ஸுக²முபலப⁴ந்தே ஸுக்ரு’திந: ॥ 44॥
தோ³த⁴க

தருணீவைஷோஹீபிதகாமா விகஸிதஜாதீபுஷ்பஸுக³ந்தி: ⁴ ।
உந்நதபீநபயோத⁴ரபா⁴ரா ப்ராவ்ரு’ட் குருதே கஸ்ய ந ஹர்ஷம் ? ॥ 45॥
மாலிநீ

வியது³பசிதமேக⁴ம் பூ⁴மய: கந்த³லிந்யோ
நவகுடஜகத³ம்பா³மோதி³நோ க³ந்த⁴வாஹா: ॥
ஶிகி²குலகலகேகாராவரம்யா வநாந்தா:
ஸுகி²நமஸுகி²நம் வா ஸர்வமுத்கண்ட²யந்தி ॥ 46॥
ஆர்யா

உபரி க⁴நம் க⁴நபடலம் திர்யக்³கி³ரயோऽபி நர்திதமயூரா: ।
க்ஷிதிரபி கந்த³லத⁴வளா த்³ரு’ஷ்டிம் பதி²க: க்வ யாபயது ? ॥ 47॥
ஶிக²ரிணீ

இதோ வித்³யுத்³வல்லீவிலஸிதமித: கேதகிதரோ:
ஸ்பு²ரத்³க³ந்த:⁴ ப்ரோத்³யஜ்ஜலத³நிநத³ஸ்பூ²ர்ஜிதமித: ॥
இத: கேகீக்ரிடா³கலகலரவ: பக்ஷ்மலத்³ரு’ஶாம்

கத²ம் யாஸ்யந்த்யேதே விரஹதி³வஸா:ஸம்ப்⁴ரு’தரஸா: ? ॥ 48॥
ஶிக²ரிணீ

அஸூசீஸஞ்சாரே தமஸி நப⁴ஸி ப்ரௌட⁴ஜலத³
த்⁴வநிப்ராயே தஸ்மிந் பததி த்³ரு’ஶதா³ம் நீரநிசயே ॥
இத³ம் ஸௌதா³மிந்யா: கநககமநீயம் விலஸிதம்
முத³ம் ச க்³லாநிம் ச ப்ரத²யதி பதி²ஷ்வேவ ஸுத்³ரு’ஶாம் ॥ 49॥
ஶார்தூ³லவிக்ரீடி³த

ஆஸாரேஷு ந ஹர்ம்யத: ப்ரிததமைர்யாதும் யதா³ ஶக்யதே
ஶீதோத்கம்பநிமித்தமாயதத்³ரு’ஶா கா³ட⁴ம் ஸமாலிங்க்³யதே ॥
ஜாதா: ஶீகரஶீதலாஶ்ச மருதஶ்சாத்யந்தகே²த³ச்சி²தோ³
த⁴ந்யாநாம் ப³த து³ர்ஸிநம் ஸுதி³நதாம் யாதி ப்ரியாஸங்க³மே ॥ 50॥
ஸ்ரக்³த⁴ரா

அர்த⁴ம் நீத்வா நிஶாயா:ஸரப⁴ஸஸுரதாயாஸகி²ந்நஶ்லதா²ங்க:³
ப்ரோத்³பூ⁴தாஸஹ்யத்ரு’ஷ்ணோ மது⁴மத³நிரதோ ஹர்ம்யப்ரு’ஷ்டே² விவிக்தே ॥
ஸம்போ⁴கா³க்லாந்தகாந்தாஶிதி²லபு⁴ஜலதாऽऽவர்ஜிதம் கர்கரீதோ
ஜ்யோத்ஸ்நாபி⁴ந்நாச்ச²தா⁴ரம் ந பிப³தி ஸலிலம் ஶாரத³ம் மந்த³பா⁴க்³ய: ॥ 51॥
ஶார்தூ³லவிக்ரீடி³த

ஹேமந்தே த³தி⁴து³க்³த⁴ஸர்பிரஶநா மாஞ்ஜிஷ்ட²வாஸோப்⁴ரு’த:
காஶ்மீரத்³ரவஸாந்த்³ரதி³க்³த⁴வபுஷ: கி²ந்நா விசித்ரை ரதை: ॥
பீநோருஸ்தநகாமிநீஜநக்ரு’தாஶ்லேஷா க்³ரு’ஹ்யாப்⁴யந்தரே
தாம்பூ³லீத³லபூக³பூரிதமுகா² த⁴ந்யா:ஸுக²ம் ஶேரதே ॥ 52॥
ஸ்ரக்³த⁴ரா

ப்ரோத்³யத்ப்ரௌட⁴ப்ரியங்கு³த்³யுதிப்⁴ரு’தி வித³லத்குந்த³மாத்³யத்³த்³விரேபே²
காலே ப்ராலேயவாதப்ரசலவிகஸிதோத்³தா³மமந்தா³ரதா³ம்நி ॥
யேஷாம் நோ கண்ட²லக்³நா க்ஷணமபி துஹிநக்ஷோத³த³க்ஷா ம்ரு’கா³க்ஷீ
தேஷாமாயாமயாமா யமஸத³நஸமா யாமிநீ யாதி யூநாம் ॥ 53॥
ஸ்ரக்³த⁴ரா

சும்ப³ந்தோ க³ண்ட³பி⁴த்தீரலகவதி முகே²ஸீத்க்ரு’தாந்யாத³தா⁴நா
வக்ஷ:ஸூத்கஞ்சுகேஷு ஸ்தநப⁴ரபுலகோத்³பே⁴த³மாபாத³யந்த: ॥
ஊரூநாகம்பயந்த: ப்ரு’து²ஜக⁴நதடாத்ஸ்ரம்ஸயந்தோம்ऽஶுகாநி
வ்யக்தம் காந்தாஜநாநாம் விடசரிதக்ரு’த:ஶைஶிரா வாந்தி வாதா: ॥ 54॥
ஶார்தூ³லவிக்ரீடி³த

கேஶாநாகுலயந் த்³ரு’ஶோ முகுலயந் வாஸோ ப³லாதா³க்ஷிபந்
ஆதந்வந் புலகோத்³க³மம் ப்ரகடயந்நாவேக³கம்பம் க³தை: ॥
வாரம்வாரமுதா³ரஸீத்க்ரு’தக்ரு’தோ த³ந்தச்ச²தா³ந்பீட³யந்
ப்ராய:ஶைஶிர ஏஷ ஸம்ப்ரதி மருத்காந்தாஸு காந்தாயதே ॥ 55॥
உபஜாதி

விஶ்ரம்ய விஶ்ரம்ய வநத்³ருமாணாம் சா²யாஸு தந்வீ விசசார காசித் ।
ஸ்தநோத்தரீயேண கரோத்³த்⁴ரு’தேந நிவாரயந்தீ ஶஶிநோ மயூகா²ந் ॥ 56॥
ஹரிணீ

ப்ரணயமது⁴ரா: ப்ரேமோத்³கா³டா⁴ ரஸாத³லஸாஸ்ததோ
ப⁴ணிதிமது⁴ரா முக்³த⁴ப்ராயா: ப்ரகாஶிதஸம்மதா:³ ॥
ப்ரக்ரு’திஸுப⁴கா³ விஶ்ரம்பா⁴ர்ஹா:ஸ்மரோத³யதா³யிநோ
ரஹஸி கிமபி ஸ்வைராலாபா ஹரந்தி ம்ரு’கீ³த்³ரு’ஶாம் ॥ 57॥
உபஜாதி

அத³ர்ஶநே த³ர்ஶநமாத்ரகாமா
த்³ரு’ஷ்ட்வா பரிஷ்வங்க³ஸுகை²கலோலா: ॥
ஆலிங்கி³தாயாம் புநராயதாக்ஷ்யாம்
ஆஶாஸ்மஹே விக்³ரஹயோரபே⁴த³ம் ॥ 58॥
ரதோ²த்³த⁴தா

மாலதீ ஶிரஸி ஜ்ரு’ம்ப⁴ணோந்முகீ²
சந்த³நம் வபுஷி குங்குமாந்விதம் ॥
வக்ஷஸி ப்ரியதமா மநோஹரா

ஸ்வர்க³ ஏவ பரிஶிஷ்ட ஆக³த: ॥ 59॥
ஶார்தூ³லவிக்ரீடி³த

ப்ராங்மாமேதி மநாக³நாக³தரஸம் ஜாதாபி⁴லாஷாம் தத:
ஸவ்ரீட³ம் தத³நு ஶ்லதீ²க்ரு’ததநு ப்ரத்⁴வஸ்ததை⁴ர்யம் புந: ॥
ப்ரேமார்த்³ரம் ஸ்ப்ரு’ஹணீயநிர்ப⁴ரரஹ:க்ரீடா³ப்ரக³ல்-ப⁴ம் ததோ
நி:ஶங்காங்க³விகர்ஷணாதி⁴கஸுக²ம் ரம்யம் குலஸ்த்ரீரதம் ॥ 60॥
மாலிநீ

உரஸி நிபதிதாநாம் ஸ்ரஸ்தத⁴ம்மில்லகாநாம்
முகுலிதநயநாநாம் கிஞ்சிது³ந்மீலிதாநாம் ॥
உபரிஸுரதகே²த³ஸ்விந்நக³ண்ட³ஸ்த²லீநாம்
அத⁴ரமது⁴ வதூ⁴நாம் பா⁴க்³யவந்த: பிப³ந்தி ॥ 61॥
அநுஷ்டுப்⁴

உந்மத்தப்ரேமஸம்ரம்பா⁴தா³ரப⁴ந்தே யத³ங்க³நா: ॥
தத்ர ப்ரத்யூஹமாதா⁴தும் ப்³ரஹ்மாऽபி க²லு காதர: ॥ 62॥
ஆர்யா

ஆமீலிதநயநாநாம் யத்ஸுரதரஸோऽநு ஸம்வித³ம் பா⁴தி ।
மிது²நைர்மிதோ²ऽவதா⁴ரிதமவிதத²மித³மேவ காமநிர்வஹணம் ॥ 63॥
வஸந்ததிலகா

மத்தேப⁴கும்ப⁴பரிணாஹிநி குங்குமார்த்³ரே
காந்தாபயோத⁴ரதடே ரஸகே²த³கி²ந்ந: ॥
வக்ஷோ நிதா⁴ய பு⁴ஜபஞ்ஜரமத்⁴யவர்தீ
த⁴ந்ய:க்ஷபாம் க்ஷபயதி க்ஷணலப்³த⁴நித்³ர: ॥ 64॥
அநுஷ்டுப்⁴

ஏதத்காமப²லம் லோகே யத்³த்³வயோரேகசித்ததா ।
அந்யசித்தக்ரு’தே காமே ஶவயோரேவ ஸங்க³ம: ॥ 65॥
ஶாலிநீ

ஏகோ தே³வ: கேஶவோ வா ஶிவோ வா ஹ்யேகம் மித்ரம் பூ⁴பதிர்வா யதிர்வா ।
ஏகோ வாஸ: பத்தநே வா வநே வா ஹ்யேகா பா⁴ர்யா ஸுந்த³ரீ வா த³ரீ வா ॥ 65-அ॥
உபஜாதி

மாத்ஸர்யமுத்ஸார்ய விசார்ய கார்யமார்யா:ஸமர்யாத³மித³ம் வத³ந்து ॥
ஸேவ்யா நிதம்பா:³ கிமு பூ⁴த⁴ரணாமுத ஸ்மரஸ்மேரவிலாஸிநீநாம் ॥ 66॥
அநுஷ்டுப்⁴

ஆவாஸ: க்ரியதாம் கா³ங்கே³ பாபவாரிணி வாரிணி ।
ஸ்தநமத்⁴யே தருண்யா வா மநோஹாரிணி ஹாரிணி ॥ 67॥
மாலிநீ

தி³ஶ: வநஹரிணீப்⁴ய:ஸ்நிக்³த⁴வம்ஶச்ச²வீநாம்
கவலமுபலகோடிச்சி²ந்நமூலம் குஶாநாம் ॥
ஶுகயுவதிகபோலாபாண்டு³ தாம்பூ³லவல்லீ-

த³லமரூணநகா²க்³ரை: பாடிதம் வா வதூ⁴ப்⁴ய: ॥ 69॥
ஸ்ரக்³த⁴ரா

ஸம்ஸாரேऽஸ்மிந்நஸாரே பரிணதிதரலே த்³வே க³தீ பண்டி³தாநாம்
தத்த்வஜ்ஞாநாம்ரு’தாம்ப: ⁴ப்லவலுலிததி⁴யாம் யாது கால: கத²ஞ்சித் ॥
நோசேந்முக்³தா⁴ங்க³நாநாம் ஸ்தநஜக⁴நப⁴ராபோ⁴க³ஸம்போ⁴கி³நீநாம்
ஸ்தூ²லோபஸ்த²ஸ்த²லீஷு ஸ்த²கி³தகரதலஸ்பர்ஶலோலோத்³யதாநாம் ॥ 70॥
ஶிக²ரிணீ

ப⁴வந்தோ வேதா³ந்தப்ரணிஹிததி⁴யாமாப்தகு³ரவோ
விஶித்ராலாபாநாம் வயமபி கவீநாமநுசரா: ॥
ததா²ப்யேதத்³ ப்³ரூமோ ந ஹி பரஹிதாத்புண்யமதி⁴கம்
ந சாஸ்மிந்ஸம்ஸாரே குவலயத்³ரு’ஶோ ரம்யமபரம் ॥ 71॥
மாலிநீ

கிமிஹ ப³ஹுபி⁴ருக்தைர்யுக்திஶூந்யை: ப்ரலாபை:
த்³வயமிஹ புருஷாணாம் ஸர்வதா³ ஸேவநீயம் ॥

அபி⁴நவமத³லீலாலாலஸம் ஸுந்த³ரீணாம்
ஸ்தநப⁴ரபரிகி²ந்நம் யௌவநம் வ வநம் வா ॥ 72॥
ஸ்ரக்³த⁴ரா

ராக³ஸ்யாகா³ரமேகம் நரகஶதமஹாது:³க²ஸம்ப்ராப்திஹேது:

மோஹஸ்யோத்பத்திபீ³ஜம் ஜலத⁴ரபடலம் ஜ்ஞாநதாராதி⁴பஸ்ய ॥
கந்த³ர்பஸ்யைகமித்ரம் ப்ரகடிதவிவித⁴ஸ்பஷ்டதோ³ஷப்ரப³ந்த⁴ம்
லோகேऽஸ்மிந்ந ஹ்யநர்த²வ்ரஜகுலப⁴வநம் யௌவநாத³ந்யத³ஸ்தி ॥ 73॥
ஶார்தூ³லவிக்ரீடி³த

ஶ‍்ரு’ங்கா³ரத்³ருமநீரதே³ ப்ரஸ்ரு’மரக்ரீடா³ரஸ ஸ்ரோதஸி
ப்ரத்³யும்நப்ரியபா³ந்த⁴வே சதுரதாமுக்தாப²லோத³ந்வதி ॥
தந்வீநேத்ரசகோரபார்வணவிதௌ⁴ ஸௌபா⁴க்³யலக்ஷ்மீநிதௌ⁴
த⁴ந்ய: கோऽபி ந விக்ரியாம் கலயதி ப்ராப்தே நவே யௌவநே ॥ 74॥
ஸ்ரக்³த⁴ரா

ராஜம்ஸ்த்ரு’ஷ்ணாம்பு³ராஶேர்ந ஹி ஜக³தி க³த: கஶ்சிதே³வாவஸாநம்
கோ வார்தோ²ऽர்தை² ப்ரபூ⁴தை:ஸ்வவபுஷி க³லிதே யௌவநே ஸாநுராகே³ ॥
க³ச்சா²ம:ஸத்³ம தாவத்³விகஸிதகுமுதே³ந்தீ³வராலோகிநீநாம்
யாவச்சாக்ரம்ய ரூபம் ஜ²டிநி ந ஜரயா லுப்யதே ப்ரேயஸீநாம் ॥ 75॥
ஶார்தூ³லவிக்ரீடி³த

ஜாந்த்யந்தா⁴ய ச து³ர்முகா²ய ச ஜராஜீர்ணாகி²லாங்கா³ய ச
க்³ராமீணாய ச து³ஷ்குலாய ச க³லத்குஷ்டா²பி⁴பூ⁴தாய ச ॥
யச்ச²ந்தீஷு மநோஹரம் நிஜவபுர்லக்ஷ்மீலவாகாங்க்ஷயா
பண்யஸ்த்ரீஷு விவேககல்பலதிகாஶஸ்த்ரீஷு ரஜ்யேத க: ? ॥ 76॥
அநுஷ்டுப்⁴

வேஶ்யாऽஸௌ மத³நஜ்வாலா ரூபேந்த⁴நவிவர்தி⁴தா ।
காமிபி⁴ர்யத்ர ஹூயந்தே யௌவநாநி த⁴நாநி ச ॥ 77॥
ஆர்யா

கஶ்சும்ப³தி குலபுருஷோ வேஶ்யாத⁴ரபல்லவம் மநோஜ்ஞமபி ।

சாரப⁴டசௌரசேடகநடவிடநிஷ்டீ²வநஶராவம் ? ॥ 78

ஸ்ரக்³த⁴ரா

ஸம்ஸாரேऽஸ்மிந்நஸாரே குந்ரு’பதிப⁴வநத்³வாரஸேவாவலம்ப³
வ்யாஸங்க³த்⁴வஸ்ததை⁴ர்யம் கத²மமலதி⁴யோ மாநஸம் ஸம்வித³த்⁴யு: ? ॥
யத்³யேதா: ப்ரோத்³யதி³ந்து³த்³யுதிநி வயப்⁴ரு’தோ ந ஸ்யுரம்போ⁴ஜநேத்ரா:
ப்ரேங்க²த்காஞ்சீகலாபா:ஸ்தநப⁴ரவிநமந்மத்⁴யபா⁴ஜஸ்தருண்ய: ? ॥ 79॥
ஶார்தூ³லவிக்ரீடி³த

ஸித்³தா⁴த்⁴யாஸிதகந்த³ரே ஹரவ்ரு’ஷஸ்கந்தா⁴வருக்³ணத்³ருமே
க³ங்கா³தௌ⁴தஶிலாதலே ஹிமவத:ஸ்தா²நே ஸ்தி²தே ஶ்ரேயஸி ॥
க:குர்வீத ஶிர: ப்ரமாணமலிநம் ம்லாநம் மநஸ்வீ ஜநோ
யத்³வித்ரஸ்தரகுரங்க³ஶாவநயநா ந ஸ்யு:ஸ்மராஸ்த்ரம் ஸ்த்ரிய: ॥ 80॥
அநுஷ்டுப்⁴

ஸம்ஸாரோத³தி⁴நிஸ்தார பத³வீ ந த³வீயஸீ ।
அந்தரா து³ஸ்தரா ந ஸ்யுர்யதி³ ரே மதி³ரேக்ஷணா ॥ 81॥
இந்த்³ரவஜ்ரா

ஸத்யம் ஜநா வச்மி ந பக்ஷபாதால்லோகேஷு ஸப்தஸ்வபி தத்²யமேதத் ।
நாந்யந்மநோஹாரி நிதம்பி³நீப்⁴யோ து:³கை²கஹேதுர்ந ச கஶ்சித³ந்ய: ॥ 82॥
ஶார்தூ³லவிக்ரீடி³த

காந்தேத்யுத்பலலோசநேதி விபுலஶ்ரோணீப⁴ரேத்யுத்ஸுக:
பீநோத்துங்க³பயோத⁴ரேதி ஸுமுகா²ம்போ⁴ஜேதி ஸுப்⁴ரூரிதி ॥
த்³ரு’ஷ்ட்வா மாத்³யதி மோத³தேऽபி⁴ரமதே ப்ரஸ்தௌதி வித்³வாநபி
ப்ரத்யக்ஷாஶுசிப⁴ஸ்த்ரிகாம் ஸ்த்ரியமஹோ மோஹஸ்ய து³ஶ்சேஷ்டிதம் ! ॥ 83॥
அநுஷ்டுப்⁴

ஸ்ம்ரு’தா ப⁴வதி தாபாய த்³ரு’ஷ்ட்வா சோந்மாத³வர்தி⁴நீ ।
ஸ்ப்ரு’ஷ்டா ப⁴வதி மோஹாய !ஸா நாம த³யிதா கத²ம் ? ॥ 84॥
அநுஷ்டுப்⁴

தாவதே³வாம்ரு’தமயீ யாவல்லோசநகோ³சரா ।
சக்ஷு:பதா²த³தீதா து விஷாத³ப்யதிரிச்யதே ॥ 85॥
அநுஷ்டுப்⁴

நாம்ரு’தம் ந விஷம் கிஞ்சிதே³காம் முக்த்வா நிதம்பி³நீம் ।
ஸைவாம்ரு’தருதா ரக்தா விரக்தா விஷவல்லரீ ॥ 86॥
ஸ்ரக்³த⁴ரா

ஆவர்த:ஸம்ஶயாநாமவிநயப⁴வநம் பத்தநம் ஸாஹஸாநாம்
தோ³ஷாணாம் ஸம்விதா⁴நம் கபடஶதமயம் க்ஷேத்ரமப்ரத்யயாநாம் ॥
ஸ்வர்க³த்³வாரஸ்ய விக்⁴நௌ நரகபுரமுக²ம் ஸர்வமாயாகரண்ட³ம்
ஸ்த்ரீயந்த்ரம் கேந ஸ்ரு’ஷ்டம் விஷமம்ரு’தமயம் ப்ராணிலோகஸ்ய பாஶ: ॥ 87॥
ஶார்தூ³லவிக்ரீடி³த

நோ ஸத்யேந ம்ரு’கா³ங்க ஏஷ வத³நீபூ⁴தோ ந சேந்தீ³வர-
த்³வந்த்³வம் லோசநதாம் க³தம் ந கநகைரப்யங்க³யஷ்டி: க்ரு’தா ॥
கிம் த்வேவம் கவிபி: ⁴ ப்ரதாரிதமநாஸ்தத்த்வம் விஜாநந்நபி
த்வங்மாம்ஸாஸ்தி²மயம் வபுர்ம்ரு’க³த்³ரு’ஶாம் மந்தோ³ ஜந: ஸேவதே ॥ 88॥
உபஜாதி

லீலாவதீநாம் ஸஹஜா விலாஸாஸ்த ஏவ மூட⁴ஸ்ய ஹ்ரு’தி³ஸ்பு²ரந்தி ॥
ராகோ³ நலிந்யா ஹி நிஸர்க³ஸித்³த⁴ஸ்தத்ர ப்⁴ரமத்யேவ வ்ரு’தா²ஷட³ங்க்⁴ரி: ॥ 89॥
ஶிக²ரிணீ

யதே³தத்பூர்ணேந்து³த்³யுதிஹரமுதா³ராக்ரு’திவரம்
முகா²ப்³ஜம் தந்வங்க்³யா: கில வஸதி தத்ராத⁴ரமது⁴ ॥
இத³ம் தத்கிம்பாகத்³ருமப²லமிவாதீவ விரஸம்
வ்யதீதேऽஸ்மிந் காலே விஷமிவ ப⁴விஷ்யத்யஸுக²த³ம் ॥ 90॥
ஶார்தூ³லவிக்ரீடி³த

அக்³ராஹ்யம் ஹ்ரு’த³யம் யதை²வ வத³நம் யத்³த³ர்பணாந்தர்க³தம்
பா⁴வ: பர்வதஸூக்ஷ்மமார்க³விஷம:ஸ்த்ரீணாம் ந விஜ்ஞாயதே ॥

சித்தம் புஷ்கரபத்ரதோயதரலம் வித்³வத்³பி⁴ராஶம்ஸிதம்
நாரீ நாம விஷாங்குரைரிவ லதா தோ³ஷை:ஸமம் வர்தி⁴தா ॥ 91॥
அநுஷ்டுப்⁴

ஜல்பந்தி ஸார்த⁴மந்யேந பஶ்யந்த்யந்யம் ஸவிப்⁴ரமம் ।
ஹ்ரு’த்³க³தம் சிந்தயந்த்யந்யம் ப்ரிய: கோ நாம யோஷிதாம் ? ॥ 92॥
வைதாலீய

மது⁴ திஷ்ட²தி வாசி யோஷிதாம் ஹ்ரு’தி³ஹாலாஹலமேவ கேவலம் ।
அத ஏவ நிபீயதேऽத⁴ரோ ஹ்ரு’த³யம் முஷ்டிபி⁴ரேவ தாட்³யதே ॥ 93॥
மாலிநீ

இஹ ஹி மது⁴ரகீ³தம் ந்ரு’த்யமேதத்³ரஸோऽயம்
ஸ்பு²ரதி பரிமலோऽஸௌ ஸ்பர்ஶ ஏஷ ஸ்தநாநாம் ।
இதி ஹதபரமார்தை²ரிந்த்³ரியைர்பா⁴ம்யமாண:

ஸ்வஹிதகரணத³க்ஷை: பஞ்சபி⁴ர்வஞ்சிதோऽஸி ॥ 94॥
மந்தா³க்ராந்தா

ஶாஸ்த்ரஜ்ஞோऽபி ப்ரதி²தவிநயோऽப்யாத்மபோ³தோ⁴ऽபி பா³ட⁴ம்
ஸம்ஸாரேऽஸ்மிந்ப⁴வதி விரலோ பா⁴ஜநம் ஸத்³க³தீநாம் ॥
யேநைதஸ்மிந்நிரயநக³ரத்³வாரமுத்³கா⁴டயந்தீ
வாமாக்ஷீணாம் ப⁴வதி குடிலா ப்⁴ரூலதா குஞ்சிகேவ ॥ 95॥
ஶார்தூ³லவிக்ரீடி³த

உந்மீலத்த்ரிவலிதரங்க³நிலயா ப்ரோத்துங்க³பீநஸ்தந-
த்³வந்த்³வேநோத்³யதசக்ரவாகமிது²நா வக்த்ராம்பு³ஜோத்³பா⁴ஸிநீ ॥
காந்தாகாரத⁴ரா நதீ³யமபி⁴த: க்ரூராஶயா நேஷ்யதே
ஸம்ஸாரார்ணவமஜ்ஜநம் யதி³ ததா³தூ³ரேண ஸந்த்யஜ்யதாம் ॥ 96॥
ஹரிணீ

அபஸர ஸகே²தூ³ராத³ஸ்மாத்கடாக்ஷவிஷாநலாத்
ப்ரக்ரு’திகுடிலாத்³யோஷித்ஸர்பாத்³விலாஸப²ணாப்⁴ரு’த: ॥
இதரப²ணிநா த³ஷ்ட: ஶக்யஶ்சிகித்ஸிதுமௌஷதே⁴-

ஶ்சதுரவநிதாபோ⁴கி³க்³ரஸ்தம் த்யஜந்தி ஹி மந்த்ரிண: ॥ 97॥
புஷ்பிதாக்³ரா

இத³மநுசிதமக்ரமஶ்ச பும்ஸாம்
யதி³ஹ ஜராஸ்வபி மாந்மதா² விகாரா: ।
யத³பி ச ந க்ரு’தம் நிதம்பி³நீநாம்
ஸ்தநபதநாவதி⁴ ஜீவிதம் ரதம் வா ॥ 98॥
வஸந்ததிலகா

த⁴ந்யாஸ்த ஏவ தரலாயதலோசநாநாம்
தாருண்யத³ர்பக⁴நபீநபயோத⁴ராணாம் ॥
க்ஷாமோத³ரோபரிலஸத்த்ரிவலீலதாநாம்
த்³ரு’ஷ்ட்வாऽऽக்ரு’திம் விக்ரு’திமேதி மநோ ந யேஷாம் ॥ 99॥
ஆர்யா

விரஹோऽபி ஸங்க³ம: க²லு பரஸ்பரம் ஸங்க³தம் மநோ யேஷாம் ।
ஹ்ரு’த³யமபி விக⁴ட்டிதம் சேத்ஸங்கோ³ விரஹம் விஶேஷயதி ॥ 100॥
ரதோ²த்³த⁴தா

கிம் க³தேந யதி³ஸா ந ஜீவதி
ப்ராணிதி ப்ரியதமா ததா²ऽபி கிம் ॥
இத்யுதீ³ர்ய நவமேக⁴த³ர்ஶநே
ந ப்ரயாதி பதி²க:ஸ்வமந்தி³ரம் ॥ 101॥
ஹரிணீ

விரமத பு³தா⁴ யோஷித்ஸங்கா³த் ஸுகா²த்க்ஷணப⁴ங்கு³ராத்
குருத கருணாமைத்ரீப்ரஜ்ஞாவதூ⁴ஜநஸங்க³மம் ॥
ந க²லு நரகே ஹாராக்ராந்தம் க⁴நஸ்தநமண்ட³லம்
ஶரணமத²வா ஶ்ரோணீபி³ம்ப³ம் ரணந்மணிமேக²லம் ॥ 102॥
ஶிக²ரிணீ

யதா³ யோகா³ப்⁴யாஸவ்யஸநவஶயோராத்மமநஸோ-
ரவிச்சி²ந்நா மைத்ரீ ஸ்பு²ரதி யமிநஸ்தஸ்ய கிமு தை: ॥

ப்ரியாணாமாலாபைரத⁴ரமது⁴பி⁴ர்வக்த்ரவிது⁴பி: ⁴
ஸநி:ஶ்வாஸாமோதை:³ஸகுசகலஶாஶ்லேஷஸுரதை: ? ॥ 103॥
ஶிக²ரிணீ

ஸுதா⁴ஶுப்⁴ரம் தா⁴ம ஸ்பு²ரத³மலரஶ்மி: ஶஶத⁴ர:
ப்ரியாவக்த்ராம்போ⁴ஜம் மலயஜரஸஶ்சாதிஸுரபி:⁴ ॥
ஸ்ரஜோ ஹ்ரு’த்³யாமோதா³ஸ்ததி³த³மகி²லம் ராகி³ணி ஜநே
கரோத்யந்த:க்ஷோப⁴ம் ந து விஷயஸம்ஸர்க³விமுகே² ॥ 104॥
மந்தா³க்ராந்தா

பா³லே லீலாமுகுலிதமமீ ஸுந்த³ரா த்³ரு’ஷ்டிபாதா:
கிம் க்ஷிப்யந்தே விரம விரம வ்யர்த² ஏஷ ஶ்ரமஸ்தே ॥
ஸம்ப்ரத்யந்த்யே வயஸி விரதம் பா³ல்யமாஸ்தா² வநாந்தே
க்ஷீணோ மோஹஸ்த்ரு’ணமிவ ஜக³ஜ்ஜாலமாலோகயாம: ॥ 105॥
ஶிக²ரிணீ

இயம் பா³லா மாம் ப்ரத்யநவரதமிந்தீ³வரத³ல-

ப்ரபா⁴சோரம் சக்ஷு:க்ஷிபதி கிமபி⁴ப்ரேதமநயா ? ॥
க³தோ மோஹோऽஸ்மாகம் ஸ்மரஶப³ரபா³ணவ்யதிகர-
ஜ்வலஜ்ஜ்வாலா: ஶாந்தாஸ்தத³பி ந வராகீ விரமதி ॥ 106॥
ஶார்தூ³லவிக்ரீடி³த

கிம் கந்த³ர்ப ! ஶரம் கத³ர்த²யஸி ரே கோத³ண்ட³ஜ²ங்காரிதை ?

ரே ரே கோகில கோமலம் கலரவம் கிம் வா வ்ரு’தா² ஜல்பஸி ॥
முக்³தே⁴ !ஸ்நிக்³த⁴வித³க்³த⁴முக்³த⁴மது⁴ரைர்லோலை: கடாக்ஷைரலம்
சேத:ஸம்ப்ரதி சந்த்³ரசூட³சரணத்⁴யாநாம்ரு’தே வர்ததே ॥107॥
ஶிக²ரிணீ

யதா³ऽऽஸீத³ஜ்ஞாநம் ஸ்மரதிமிரஸஞ்சாரஜநிதம்
ததா³ஸர்வம் நாரீமயமித³மஶேஷம் ஜக³த³பூ⁴த் ।
இதா³நீமஸ்மாகம் படுதரவிவேகாஞ்ஜநத்³ரு’ஶாம்
ஸமீபூ⁴தா த்³ரு’ஷ்டிஸ்த்ரிபு⁴வநமபி ப்³ரஹ்ம மநுதே ॥ 108॥

